
 

DEBAko UDALA

ALKATETZA  DEKRETUA

GAIA:  igeltseritzako ofiziala edota zenbait  eginkizunetarako langileen (balio anitzekoa)  lan
poltsa  eratzeko lehiaketan  parte  hartzeko  onartutakoen  eta  baztertutakoen  behin-behineko
zerrenda onartzea, eta euskara ariketa egin behar dutenen zerrenda finkatzea.

Aurrekariak

Debako Udalak igeltseritzako ofiziala edota zenbait eginkizunetarako langileen (balio anitzekoa) lan
poltsa eratu  nahi  du,  suertatu  ahal  diren  aldi  baterako  beharrak  betetzeko,  behar  horren  arrazoia
edozein dela ere: Udaldia, ordezkapenak edo beste edozein arrazoi.

Udalak, lehiaketaren oinarriak onartu zituen eta deialdia egin zuen.

Eskabideak  aurkezteko  epea  amaitu  eta  aurkeztutako  eskabideak  eta  agiriak  aztertu  ondoren,
deialdiaren oinarriek adierazten dutenez, honakoa 

ERABAKI DUT

Lehenengo.-  Prozesuan parte  hartzeko  onartutako  eta  baztertutako  izangaien  behin-behineko
zerrenda  onartzea,  eta  baztertzea  eragin  duten  arrazoiak  zehaztea.  Baztertutako  izangaiek  hiru
laneguneko  epea  izango  dute,  iragarki  hau  Udaleko  web  orrialdean  eta  iragarki-oholean
argitaratzen den hurrengo egunetik kontatzen hasita, baztertzea eragin duten akatsak konpondu edo
erreklamazioak aurkezteko.

Behin-behineko zerrenda behin betiko bilakatuko da erreklamaziorik aurkezten ez bada.

Erreklamazioak aurkezten badira erabaki baten bidez ebatziko dira. Erabaki hori argitaratu egingo
da, behin behineko zerrenda argitara emateko modu berean, eta izangaien behin betiko zerrenda
onartuko du.

Bigarren.-Izangaiei euskara ariketara dei egitea, uztailaren 21ean, goizeko 10:00etan, Debako 
Udaletxean.

Hirugarren.- Onartutakoen eta baztertutakoen zerrenda eta euskara ariketa egiteko eguna eta 
lekua Debako Udaleko Web orrialdean eta iragarkien taulan argitara ematea.

.
Deba, 2017ko uztailaren 19a.

ALKATEAK,

Iz./Fdo.: PEDRO BENGOETXEA LOIOLA

